
Ներածություն 

 

Հետազոտական աշխատանքը բաղկացած է ներածությունից, բովանդակությունից, 

2 գլուխներից, պարապմունքի ընթացքից, եզրակացություններից ու 

առաջարկություններիցֈ Առաջին գլխում մանրամասն անդրադարձ է կատարվել առկա 

գրականությանը, ուսումնասիրվել է ինչպես հայերեն, այնպես էլ արտասահմանյան 

մասնագերների փորձն ու հետազոտություններըֈ Բացահայտվել է, որ դերախաղերը մեծ 

նշանակություն ունեն երեխայի զարգացման գործումֈ Դրանք նպաստում են բանավոր 

խոսքի, ստեղծագործական մտքի զարգացմանըֈ Դերային խաղերը նաև օգնում են 

երեխաներին նոր բառեր սովորել, բացահայտել ինչպես են տարբեր իրեր և առարկաներ 

օգտագործվում կենցաղումֈ  

Օրինակ՝ ըստ Վիգոտսկու (1981)՝ երեխաները բառերն ասոցացնում են 

առարկաների, երևույթների և մարդկանց հետ և բառերը չեն անջատում այն 

առարկաներից, որոնց վերաբերում են դրանք: Օգտագործելով տարբեր առարկաներ 

դերային խաղի ընթացում, երեխաները իմանում են դրանց նշանակությունըֈ 

Պարադոքսալ կերպով, այս մտածողությունը օգնում է նախադպրոցական երեխային 

փոխակերպել իմաստները՝ օգտագործելով լեզուն:
1
  

Մեկ այլ տեսաբան Կլաուդիա Վլայկուն գտնում է, որ դերային խաղի 

առավելություններից է այն, որ դերային խաղը թույլ է տալիս երեխային շփվել իրական 

կյանքին նման իրավիճակների հետ, նպաստում  է լրացուցիչ գործողություններ 

կիրառմանը, ինչպիսիք են ֆիզիկական վարժությունները, մոդելավորում, դեպքի 

ուսումնասիրություն, այն ամուր հիմք է ապահովում երկարատև հիշողության համար՝ 

խաղի միջոցով գիտելիքների ներկայացման հաշվին
2
ֈ  

Աշխատանքում մանրամասն ներկայացված է նաև պարապմունքի ընթացքը, 

խումբը, որտեղ անցկացվել է պարապմունքըֈ Իսկ ամենավերջում կատարվել են 

համապատասխան եզրակացությունները և արվել  են առաջարկություններֈ   

Արդիականությունը։ Հաշվի առնելով այն կարևոր փաստը, որ խաղը երեխայի կյանքի 

անբաժանելի մասն է, խաղային մեթոդների կիրառումը կրթության կազմակերպման 

գործում ունի չափազանց մեծ նշանակությունֈ Դերային խաղերը շատ մեծ ազդեցություն 

են թողնում երեխայի զարգացման ու անհատականության ձևավորման գործումֈ Ուստի 

այս թեմայի շուրջ կատարված ուսումնասիրությունները ունեն գործնական/կիրառական 

մեծ նշանակություն, քանի որ դերային խաղի ճիշտ կազմակերպումը կարող է նպաստել 

                                                           
1
 https://journals.sagepub.com/doi/10.1177/1354067X05058577 

2
 Claudia Vlaicu- The importance of role play for children's development of socioe-motional competencies, Logos 

Universality Mentality Education Novelty: social sciences, 2014, pg 162. 

https://journals.sagepub.com/doi/10.1177/1354067X05058577

երեխայի մոտ այնպիսի որակների զարգացմանը, ինչպիսիք են՝ ընկերասիրությունը, 

սեփական գաղափարների և մտքերի արտահայտումը, ստեղծագործական մոտեցումը 

տարբեր իրավիճակներում և այլնֈ   

Նպատակ։ Հետազոտական աշխատանքի նպատակն է ցույց տալ, թե ինչպես են 

իրավիճակային դերախաղերը օգնում երեխաներին ձեռք բերելու գիտելիքներ 

միասնականության և ընկերասիրության մասին, զարգացնում երեխայի խոսքը, 

ստեղծագործական երևակայությունը, նպաստում անհատականության դրսևորումանը և 

զարգացնում իմպրովիզ անելու կարողությունըֈ  

Խնդիրներ։ Նպատակին հասնելու համար առաջ են քաշվել հետևյալ խնդիրները.   

1. Ուսումնասիրել  թեմային առնչվող մասնագիտական գրականությունըֈ 

2. Բացահայտել  դերային խաղերի ազդեցությունը նախադպրոցական տարիքի 

երեխաների զարգացման գործումֈ  

3. Քննարկել դերային խաղի առավելություններն ու թերությունները, որպես 

նախադպրոցական տարիքի երեխաների կրթության կազմակերպման մեթոդֈ  

4. Իրականացնել պարապմունք դերային խաղի օգտագործմամբ, պարզելու համար 

երեխաների պահվածքն այդ ընթացքումֈ 

Օգտակարությունըֈ Հետազոտական աշխատանքն ունի շատ մեծ օգտակարություն, 

ինչպես կատարողի, այնպես էլ ոլորտին առնչվող այլ անձանց համար, քանի որ 

կատարման ընթացքում բացահայտվել են այնպիսի հարցեր, ինչպիսիք են՝  

 դերային խաղի կիրառման առանձնահատկությունները, 

 դերային խաղի առավելությունները  

  դերայի խաղի անցկացումը տարբեր տարիքային խմբերում և այլն  

որոնց բացահայտումն ու կիրառումը հանարավորույուն կտա դաստիարակին հասնել 

առավել մեծ արդյունքի, իսկ երեխաներին ստանալ առավել մեծ բավարարվածությունֈ 

Համապատասխանությունը նոր չափորոշչի/ծրագրի պահանջներին։ 2021թ-ի մայիսի 13-

ի ՀՀ վարչապետի որոշմամբ հաստատվել է նախադպրոցական կրթության պետական 

կրթական չափորոշիչը, ըստ որի խիստ կարևորվում է երեխայակենտրոն կրթությունըֈ  

Իսկ դերային խաղերի կիրառումը, նախադպրոցական տարիքի երեխաների կրթական 

գործընթացում, երեխային լիարժեք հնարավորություն է տալիս լինել գործողությունների 

կատարման թատերաբեմում, ինքնուրույն դեկավարել և փոփոխել գործողությունների 

կատարման ընթացքը՝ համապատասխանեցնելով սեփական հույզերին և ապրումներինֈ   

Գլուխ 1․ԴԵՐԱՅԻՆ ԽԱՂԻ ԶԱՐԳԱՑՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐԸ 

ՆԱԽԱԴՊՐՈՑԱԿԱՆ ՏԱՐԻՔՈՒՄ 

1․1 Դերային խաղի նշանակությունը նախադպրոցական տարիքում (տեսամեթոդական 

մոտեցումներ) 

 

Ինչպես հայտնի է բոլորիս, ծննդի օրվանից երեխան սկսում է ճանաչել իրեն 

շրջապատող աշխարհըֈ Մինչև մեկ տարեկանը երեխան սկսում է հարազատներին 

ճանաչելը, ձայն լսելիս, ձայնի աղբյուրը փնտրելը, խաղալիքներով, գրքերով, կենցաղային 

իրերով հետաքրքրվելը, ընտանիքի անդամների հետ բաժանվելուց լացելը, մայրիկի կամ 

հայրիկի վերադարձից ուրախանալը, կենդանիների ձայները ընդօրինակելը և այլնֈ 

Երեխայի բնավորության, շրջապատի հանդեպ վերաբերմունքի, վարվեցողության 

կանոնների և ընդհանուր առմամբ անհատականության ձևավորման հարցում չափազանց 

մեծ է խաղերի դերն ու նշանակությունըֈ  

Երեխաները շատ են սիրում խաղալֈ Խաղը հասարակ զբաղմունք չէ կամ դատարկ 

հաճույք: Երեխաները խաղալով ուրախանում են: Դա անհրաժեշտ է նրանց 

երջանկության, առողջության և ճիշտ զարգացման համար: Խաղն ուրախացնում է 

երեխային, դարձնում նրան անհոգ և կենսուրախ: Երեխան խաղի ժամանակ չարժվում է, 

կատարում բազմաթիվ օգտակար շարժումներ, վազում է, թռչկոտում, կառուցում և այլն: 

Խաղը զարգացնում է երեխայի տրամաբանությունը, երևակայությունըֈ  Խաղերի 

միջոցով ընդլայնվում են նաև երեխաների պատկերացումները շրջապատի, կյանքի և 

բնության մասին, նրանք ծանոթանում են բնության երևույթներին, մարդկանց, կենցաղինֈ 

Զարգանում է, նրանց բառապաշարը, զարգանում են կապակցված խոսքը, 

դիտունակությունը, կամային ուշադրությանը, կանոնավորում արտասանությունը՝ 

հատկություններ, որոնք խիստ կարևոր են ապագա դպրոցականի համար
3
ֈ 

Անհատի վարքի հմտությունների ձևավորման հզոր միջոցներից մեկն է 

համարվում  դերային խաղը: Երեխաների անհատական առանձնահատկությունները և 

բնավորության գծերը վառ արտահայտվում են խաղի բնույթի և այն դերի միջոցով, որը իր 

վրա վերցնում է երեխան ընդհանուր խաղերում: Ընդհանուր խաղերը մեծ 

նշանակություն  ունեն բնավորության դաստիարակման գործում: Դիմացկունթյուն ցավի 

նկատմամբ, արժանապատվության, պատասխանատվության, վստահության և 

արդարության զգացում: Իր կյանքի ոչ մի փուլում երեխան չի սովորի այդքան շատ և 

արդյունավետ, քան իր մանկական խաղերի ընթացքում: Այդ իսկ պատճառով խաղային 
                                                           
3 Լալա Սմբատյան-Խաղերի և խաղ-զվարճալիքների կազմակերպումը մանկապարտեզում, Երևան 

2014, էջ 13 

գործունեությունը հարկավոր է տեղափոխել դպրոցական ուսուցման շրջան, այդ դեպքում 

երեխայի ներքին հնարավորությունները ավելի ազատ են զարգանում: 

Երեխային շատ են անհրաժեշտ  դերային խաղերը, դրանք նրան օգնում են 

նախապատրաստվել կյանքին ու հասարակությանը: 

Նախադպրոցական տարիքի երեխան քիչ թե շատ ուսումնասիրել է իրեն 

շրջապատող աշխարհը, հարմարվել է այդ միջավայրին բայց դեռ չի յուրացրել այն: 

Այսպես՝ վաղ մանկության և նախադպրոցական տարիքի սահմանում ծագում են 

մանկական խաղերի առաջին տեսակները. օրինակ՝ զարգանում է պատկերավոր դերային 

խաղը: Նրանում երեխան երևակայում է ցանկացած մեկին, ցանկացած բանի նմանվում 

ու դրան համապատասխան գործում: 

Փոխվում է նրա կյանքի նախորդ փուլերի խաղերի բնույթըֈ Դրանց միախառնվում է 

աշխատանքը: Նա ձգտում է հասկանալ, «նվաճել» իրեն շրջապատող միջավայրըֈ 

Երեխայի գործունեության մեջ գերակշռում են ազատ, ինքնաբուխ խաղերը` տունտունիկ, 

բժիշկ-բժիշկ, ուսուցիչ-աշակերտ և այլնֈ Սրանք ստանում են առավել «իմացական» բնույթ 

և ավելի բազմազան են դառնում. Ուսուցիչն արդեն խնդիրներ լուծող, աշակերտին ինչ որ 

բան սովորեցնող, «կարևոր» գործառույթ կատարող անհատ էֈ Ինքնաբուխ 

գործունեությունը ծնվում է երեխայի հետաքրքրություններից: Նրա խոսքն ու 

գործողություններն ավելի ազատ են, անկաշկանդ, միտքը ճկուն է, որովհետև 

բացակայում են երեխային կաշկանդող թելադրանքն ու հսկողությանը:  

Նա ինքն է իրավիճակի «հեղինակը»  իր իսկ ստեղծած իրավիճակում իրեն զգում է 

ինչպես «ձուկը ջրում, ամեն ինչ անում է իր հակումների թելադրանքովֈ 

Ինքնակազմակերպվող գործունեության ժամանակ երեխան՝ 

 բավարարում է իր բնական հակումները, 

  բացահայտում է իր առանձնահատկությունները, 

  ինքնադրսևորվում է, 

  սոցիալական հարաբերությունների մեջ է մտնում ընկերների հետ և ինքնուրույն 

կարգավորում իր հարաբերությունները,  

 փորձում է ինքնուրույն հաղթահարել խոչընդոտները,  

 առօրյա խնդիրներին սովորական կամ անսպասելի լուծումներ է գտնում,  

 սովորում է իր առջև խնդիրներ դնել և լուծել
4
:  

Դերային կամ ստեղծագործական խաղը ի հայտ է գալիս նախադպրոցական տարիքում: 

Սա այն գործունեությունն է, որում երեխաները իրենց վրա վերցնում են մեծահասակների 

                                                           
4
 Հասմիկ Միտոյան ,  Լալա Սմբատյան-Ուսումնական ձեռնարկ մանկապարտեզի համար, Երևան 2010թ, էջ 

107ֈ  

դերերը և ընդհանրացված ձևով, խաղային պայմաններում վերարտադրում 

մեծահասակների գործունեությունը և նրանց միջև հարաբերությունները:  Երբ երեխան 

գիտակցում է, որ  գործում է ինքնուրույն, սկսվում է նրա կյանքի առաջին դերային խաղը: 

Այս իրադարձությունը սկսվում է 2-ից 4 մինջև 5-7 տարեկան սահմաններում: Երեխան 

փորձում է կրկնել մեծի գործողությունները, բոլոր առարկաները և իրադարձությունները , 

որոնք վառ էմոցիոնալ առձագանք և տեղ են գտել երեխայի հոգում` վերածվելով նրա նոր 

կերպարներին: Երեխան կարող է խաղարկել տարատեսակ «առարկայական» դերեր: Նա 

կարող է լինել մեծ բեռնատար մեքենա, կամ փոքրիկ կատու: Մանկական 

երևակայությունը չունի սահմաններ: 

Երեխան ընտրելով որևէ դեր, ունի համապատասխան կերպար՝ մայրիկի, ուսուցչի, 

վարորդի և այլն: Սակայն յուրաքանչյուր տարիքային խմբին բնօրոշ են խաղային 

գործողությունների որոշակի ընթացքֈ Օրինակ՝ 1,5 տարեկանից փոքր երեխաներն 

ընդօրինակում են թե ինչպես է մայրրկը ճաշ պատրաստում, ինչպես է հայրիկը նորոգում 

մեքենան և այլն: 3-5 տարեկան երեխաներին բնորոշ է մարդկանց իրական 

գործողությունների վերարտադրումը, 5-7 տարեկանները՝ մոդելավորվում են մարդկանց 

միջև իրական հարաբերությունները, խաղի բովանդակությունը դառնում է մեծահասակի 

գործունեության իմաստը: 

Խաղը նախադպրոցական տարիքի առաջնային գործունեություն է, որը նշանակալից 

ազդեցություն է թողնում երեխայի զարգացման վրա: Առաջին հերթին խաղում 

երեխաները սովորում են լիարժեք շփվել միմյանց հետ: Ինչպես ասում է Դ. Էլկոնինը. 

նրանք «խաղում են կողք կողքի, բայց ոչ միասին»: 

Դերային խաղը, որպես նակադպրոցական երեխայի զարգացմանը խթանող մեթոդ, 

ունի մի շարք առավելություններ․ 

 այն թույլ է տալիս երեխային շփվել իրական կյանքին նման իրավիճակների 

հետ, 

 նպաստում  է լրացուցիչ գործողություններ կիրառմանը, ինչպիսիք են 

ֆիզիկական վարժությունները, մոդելավորում, դեպքի ուսումնասիրություն և 

այլն, 

 զարգացնում է քննադատական մտածողությունը և ստեղծագործական 

ունակությունը, 

 այն հիմք է ստեղծում հետագայում ապագա դերեր ստանձնելու համար 

 այն ամուր հիմք է ապահովում երկարատև հիշողության համար՝ 

թատերականության միջոցով գիտելիքների ներկայացման հաշվին 

 նպաստում է հաղորդակցությունը, կարծիքների փոխանակումը, մտքերի 

արտահայտմանը, 

 այն ստեղծում է համագործակցության պատշաճ միջավայր, 

 այն առաջացնում է սովորելու մոտիվացիա և հզոր ազդեցություն է թողնում 

խմբային/թիմային համագործակցության վրաֈ 

Այս մեթոդի քննադատների կողմից առանձնացվել են հետևյալ թերությունները․  

 այն ժամանակատար է 

 պահանջում է դաստիարակի կրթական բարձր աստիճան և անձնական 

կարողություններ 

 ուսուցիչը կարող է դժվարությունների հանդիպել բոլոր դիտարկումները 

գրառելիս (այս թերությունը կարելի է հաղթահարել տեսալսողական սարքերի 

օգտագործման միջոցով) 

 դաստիարակը կարող է բախվել աշակերտի դերի մերժման  

  ուսուցչից պահանջում է հսկայական ջանք և փորձառությունֈ 
5
 

Մասնագիտական գրականության մեջ առանձնացվում են խաղի՝ որպես երեխայի 

սովորելու ու զարգանալու միջոցի մի քանի առանձնահատկություն. 

 Խաղը փոխգործուն և ինտերակտիվ է, 

 Խաղն ազատ է, հանպատրաստից և ոչ հարկադիր, 

 Խաղը երեխայի համար հետաքրքիր է և հրաշալի, 

 Խաղն անվերջ է և երևակայական, արտահայտիչ, ստեղծագործականֈ 

Հայտնի փաստ է, որ կրթական հաջողությունը մեծապես կախված է երեխաների՝ 

հասակակիցների և մեծահասակների հետ դրականորեն շփվելու կարողությունից: Այս 

տեսակի փոխազդեցության մեջ խաղն ընդհանրապես և դերախաղը մասնավորապես 

կենսական նշանակություն ունեն, ինչպես երեխաների սոցիալական զարգացման, այնպես 

էլ ուսուցման հուզական հիմքը պահպանելու համար: Կրթության ոլորտի մասնագետները 

գտնում են, որ խաղը երեխաներին հնարավորություն է տալիս կիրառել ինչպես բանավոր, 

այնպես էլ ոչ բանավոր հաղորդակցման հմտություններ՝ կրկնօրինակելով դերերը, 

փորձելով մուտք մտնել շարունակական խաղերի մեջ և ծանոթանալով ուրիշների 

զգացմունքներինֈ  Կարևոր փաստ է այն, որ երեխան կարողանում է արձագանքել իր 

հասակակիցների զգացմունքները, համապատասխան կերպով սպասելով նրանց 

արձագանքին, կիսվել նյութերով և փորձով. փորձարկել մարդկանց դերերը իրենց տանը, 

դպրոցում և բակում՝ շփվելով ուրիշների կարիքների և ցանկությունների հետֈ 

Երբ հարցնում են երեխաներին իրենց խաղային գործունեության մասին, 

երեխաները խոսում են խաղից զվարճանալու, ընկերների հետ լինելու, ազատ 

ընտրության և դրսում գտնվելու կարևորության մասին: Խաղն աջակցում է հուզական 

զարգացմանը՝ տրամադրելով զգացմունքները արտահայտելու և հաղթահարելու միջոց: 

Դերային խաղն օգնում է երեխաներին արտահայտել զգացմունքները հետևյալ չորս 

ձևերով․ 

1. Իրադարձությունների պարզեցում` ստեղծելով երևակայական կերպար, 

սյուժե կամ միջավայր, որը կհամապատասխանի նրանց հուզական վիճակին: 

Երեխան, ով վախենում է մթությունից, օրինակ, կարող է վերացնել խավարը 

կամ գիշերը խաղի դրվագից: 

2. Իրավիճակների փոխհատուցում` արգելված գործողությունների ավելացում: 

Երեխան կարող է, օրինակ, խաղի ժամանակ նախաճաշին թխվածքաբլիթներ 

և պաղպաղակ ուտել, մինչդեռ իրականում դա թույլատրված  չէ նրան: 

3. Զգացմունքների արտահայտման վերահսկում` բազմիցս վերարտադրելով 

տհաճ կամ վախեցնող փորձառությունները: Օրինակ, երեխան կարող է 

ձևացնել, թե վթարի է ենթարկվել մայրուղու վրա իրական 

ճանապարհատրանսպորտային պատահար տեսնելուց հետո: 

4. Խուսափել անբարենպաստ հետևանքներից՝ ձևացնելով, որ մեկ այլ կերպար՝ 

իրական կամ երևակայական, կատարում է ոչ պատշաճ արարքներ և կրում է 

դրա հետևանքները: Երեխաները, որոնց հեռուստացույց դիտելը, օրինակ, 

տանը արգելվում է, կարող են ձևացնել, թե թույլ են տալիս տիկնիկին դիտել 

այն, ապա հանդիմանել «վատ երեխային» հեռուստացույց դիտելու 

անընդունելի սովորությունների համար
6
: 

Դերային խաղերը հատկապես օգնում են երեխային հաղորդակցական 

հմտությունների զարգացման գործումֈ Յուրաքանչյուր դերին համապատասխան 

երեխան օգտագործում է դրան համապատասխան բառապաշարը, և ընդօրինակում այդ 

կերպարի վարքն ու գործողություններըֈ  Ըստ Վիգոտսկու (1981)՝ երեխաները բառերն 

ասոցացնում են առարկաների, երևույթների և մարդկանց հետ և բառերը չեն անջատում 

այն առարկաներից, որոնց վերաբերում են դրանք: Պարադոքսալ կերպով, այս 

մտածողությունը օգնում է նախադպրոցական երեխային փոխակերպել իմաստները՝ 

օգտագործելով լեզուն: Արդուկը հեռախոս անվանելը ստեղծում է մտացածին առարկայի 

պատկերը: Այսպիսով,  իրերը և դրանց օգտագործման նոր ձևերը իրենց 

արտահայտությունն են գտնում դերային խաղերի մեջ
7
ֈ 

Դերային խաղերի շնորհիվ երեխաները ճանաչում են իրենց շրջապատող աշխարհը, 

կարողանում են ճիշտ կերպով օգտագործել առարկաներըֈ Օրինակ մայրիկի դեր 

կատարելիս երեխան հասնանում է, որ տիկնիկներին ու արջուկներին կարելի է կերակրել 

գդալից, պատառաքաղից: Ընդ որում նաև մեկնաբանում է գործողությունները և 

արտաբերել ձայները` նյամ – նյամ և այլն
8
:  

Երեխային շատ են անհրաժեշտ  դերային խաղերը, դրանք նրան օգնում են 

նախապատրաստվել կյանքին ու հասարակությանը: Գործողությունների կրկնումը 

մեծերի ետևից և սյուժետների խաղարկումը կարող են թվալ չհղկված: Երեխան կարող է 

պահել իրեն գոռոզ, միամիտ, ակտիվ կամ պասիվ: 

Խաղարկելով իրադարձությունները մեծերը կանխատեսում են այս կամ 

այն  իրադարձությունների  գործողությունների կարգը` բերելով նրան կարգապահության: 

Սեռային պատկանելության և պարտավորվածությունների հաստատումը: Տղաները 

իրենց վրա վերցնում են պաշտպանի, ռազմիկի դերը:  Աղջիկները` ապագա մոր, տնային 

տնտեսուհու դերըֈ  

Կերպարադերային խաղը դա առանձին աստիճան է դեպի երեխայի  երևակայական 

ու կախարդական աշխարհ:  Երեխային  շրջապատող յուրաքանչյուր առարկա ձեռք է 

բերում  նոր նշանակություն: Թավայի կափարիչը վերածվում է ղեկի, սանրը, գդալը` 

բարձրախոսի:  Աստիճանաբար կերպարային խաղերը ձեռք են բերում սյուժե: 

Երեխաները սյուժետած դերային խաղերը խաղում են սկսած 3,5-ից 4 տարեկանից: 

Դերային խաղերը երեխայի հոգեկանի զարգացման մեջ զբաղեցնում է կարևոր տեղ: 

Փոխարինող առարկաները զբաղեցնում են առաջին աստիճանը սիմվոլների հասկացման 

գործում: Չէ որ ոչ ոք թույլ չի տա երեխային իրական արդուկի կամ մուրճի հետ խաղալ: 

Յուրաքանչյուր երեխայի ամենա բաղձալի ցանկություն է տիրաանալ անհասանելի 

իրերին: Այդ իսկ պատճառով մանկական ֆանտազիայում մուրճ է դառնում սովորական 

մատիտը: Դերային խաղում զարգանում է կամածին վարքը: Երեխայի մոտ զարգանում է 

կամածին ուշադրություն և կամածին հիշողություն: Հիմնվելով ստացած տեղեկության 

վրա, նա փողարինող  առարկան օժտում է այն հատկանիշներով, որոնք առավել շատ են 

նրան հետաքրքրում: Մանկական հոգեբաները  նշում են, որ ստեղծագործական 

ընդունակությունները ուժեղ զարգացած են այն երեխաների մոտ, ովքեր ունեն քիչ 

խաղալիքներ և ավելի շատ խաղում են քարերով, կամ կենցաղային առարկաներով: Իր 

երևակայության մեջ հասարակ առարկային տալով տարբեր գործառույթներ երեխաները 

սովորում են  գնահատել առարկան բոլոր կողմերից: Հետագայում նման երեխաները 

իրադարձությանը նայում են  դիտորտի տեսանկյունից  և հասկանում այլոց 

տեսակետները: 

Ոչ բոլոր երեխաները հակվածություն ունեն դեպի դերային խաղ: Ամաչկոտ, քաշվող 

փոքրիկները հաճախ նախընտրում են  սպորտային խաղեր, կամ մենակություն 

համակարգչի դիմաց: Չի կարելի թերագնահատել  դերային խաղերի ներդրումը երեխայի 

զարգացման գործում: Եթե երեխան ամաչկոտ է, կարելի է երեխային գրավել դեպի խաղը` 

այն վերածելով թաթերական ներկայացման: Կախարդական հեքիաթները, որոնք սիրում 

են երեխաները, կօգնեն պատրաստել վարքի ճիշտ հմտությունների, յուրաքանչյուր 

տնային աշխատանք կարելի է ուղեկցել խաղով: Երեխային խաղի մեջ ներգրավելուն 

միտված այդ բոլոր միջոցներն ունեն մեկ նպատակ` դաստիարակել ներդաշնակ 

զարգացած, հաջողված անձնավորություն: 

 

1.2 Դերային խաղը, որպես ուսումնառության մեթոդ նախադպրոցական տարիքում 

 

Յուրաքանչյուր ոլորտում հաջողության գրանցման հարցում չաթազանց կարևոր 

նշանակություն ունի մեթոդի ճիշտ ընտրությունըֈ Նակադպրոցական տարիքում 

հատկանշական է դերայի կաղի մեթոդի կիրառությունըֈ Այն կարող է արդյունավետ լինել 

թե՛ մանկապարտեզներում, թե՛ տանըֈ 

Դերախաղի մեթոդական առավելություններից մեկն է հանդիսանում այն կարևոր 

հանգամանքը, որ այն թույլ է տալիս միառժամանակ աշխատել մեկից ավելի երեխաների 

հետֈ Դերախաղի գրագետ իրականացումն անգնահատելի օգուտ է բերում 

մասնակիցներին: Դրանք ցանկալի է անցկացնել պարապմունքի մեջտեղում: Մեթոդը 

պետք է կիրառել շատ զգույշ: Ցանկալի է, որ խմբերը լինեն փոքր: Եթե մի խումբը խաղում 

է մյուս լինում է դիտորդ: Դերախաղը մասնակիցներին հնարավորություն է տալիս 

հասկանալ, թե ինչպես են իրենց զգում այլ մարդիկ, երբ առնչվում են ինչ-ինչ 

իրավիճակների հետ: Դերային խաղը երեխայի համար սիրելի, զվարճալի, հետաքրքիր 

խաղ է, որը զարգացնում է նրա խոսքը, ստեղծագործական ունակութունները, 

ինքնուրույնությունը, խմբով խաղալու-աշխատելու հմտությունները: Դերախաղի էական 

նշանակությունը այն է, որ երեխան հայտնվում է ուրիշ մարդու դիրքում և կարծես 

աշխարհին նայում է այն մեծահասակի տեսանկյունից, որի դերը կատարում է: Երեխայի 

երևակայությունը զարգանում է հատկապես ստեղծագործական, դերային խաղերի 

միջոցով: Երեխան հավատում է իր հորինած կերպարին: Նա ոչ միայն հավատում է, այլև 

ինքն է կատարում այդ դերերը: Մտնելով կերպարի մեջ` երեխան դառնում է նա, ում 

ընդօրինակում է: Դերախաղը հիմնականում խմբային է, մասնակցում են մի քանի 

երեխաներ, որոնցից յուրաքանչյուրը կատարում է իր դերը: Այսպես խաղում ձևավորվում 

են երկար, շղթայաձև փոխկապակցված խաղային խմբեր, օրինակ` աշխատում է 

հիվանդանոցային համալիրը, բժիշկները զննում են հիվանդներին, վիրաբույժը 

վիրահատում է ատամնաբույժը բուժում է ատամները, շտապօգնության մեքենան 

հրդեհից այրվածներին հասցնում է հիվանդանոց, հիվանդանոցի կողքին այրվում է 

բնակելի շենք, այնտեղ են շտապում հրշեջ մեքենաները և այլն: Դերային խաղերը 

ժամանցային բնույթի խաղեր են, դրամատիկ գործողության տեսակ, որի մասնակիցները 

գործում են ընտրված դերերի շրջանակներում, ղեկավարվում են ընտրված դերի 

միջավայրի տրամաբանությամբ և գործում են արդեն եղած սյուժեով, կամ հենց իրենք են 

ստեղծում սյուժեն: Հաջող է ստացվել խաղը թե ոչ, որոշվում է խաղացողի խաղի` 

ընդունված կանոններին համապատասխանությամբ: Կանոնների շրջանակներում 

խաղացողները հանգիստ կարող են իմպրովիզ անել, որը կբերի իրենց կամ իրենց թիմի 

հաղթանակին: Այսպիսով դերային խաղն իրենից ներկայացնում է մեկ կամ մի խումբ 

անձանց կողմից որոշակի իրադարության խաղային մոդելավորումը:  

Դերային խաղի գործողությունները ծավալվում են այդ խաղի աշխարհում: Այդ 

աշխարհը կարող է լինել ամբողջովին հորինված, կամ հիմնված լինել ինչ որ գրքի կամ 

ֆիլմի, կամ մի իրադարձության սյուժեի վրա: Այսպիսի խաղերում շատ հաճախ 

բացակայում է վերջնական նպատակը և խաղի իմաստը կայանում է այդ խաղային 

աշխարհի ուսումնասիրումը: 

Դերային խաղն ունի ուսուցանող, դաստիարակող և պրակտիկ մեծ 

հնարավորություններ: Այն խոսքային, խաղային և ուսուցման միաժամանակյա 

գործընթաց է: 

Հոգեբանների կարծիքով դասապրոցեսում խաղի մրջոցով ստեղծված խթանումը 

(խաղային խթանումը) պետք է կիրառվի ճանաչողական, էսթետիկական, 

հաղորդակցական խթանումների հետ միասին: 

Խաղի ընթացքում երեխան գտնվում է խոսքային պատրաստականության մեջ, 

ուշադիր լսում է դաստիարակին և ընկերներին: Անընդհատ կրկնվող բառերը չեն 

հոգնեցնում ու ձանձրացնում նրան: Ստորև ներկայացված է դերային խաղի օրիկան, որի 

շնորհիվ երեխան կարողանում է ազատվել իր նախքան խաղը ունեցած վախից կապված 

բժշկի այցելելու հետֈ  

Խաղ <<Ապագա>> 

Խաղ, որտեղ խաղարկվում են սպասվող երևույթներ: Բոլոր մայրերը գիտեն, թե 

ինչպիսի  սթրես են ապրում  երեխաներն այն մտքից, որ պետք է  այցելեն  բժիշկի: 

Երեխան իր երևակայության մեջ պատկերացնում է  ցավալի պրոցեդուրաների հետ 

կապված իրավիճակներ` անկախ գործի իրական վիճակից: (Օրինակ <<դուք>> պետք է 

այցելեք սովորական մանկաբուժի):  Եթե ձեր երեխան  շատ է անհանգստանում, 

առաջարկեք նրան խաղալ<<այցը բժիշկի մոտ>> թող նա ինքը ընտրի իր դերը, բժիշկի կամ 

այցելուի: Խաղարկեք ամբողջ իրավիճակը հերթականությամբ: <<Դուք>> 

պատրաստվում եք պոլիկլինիկա գնալ, եկաք բժիշկի մոտ, խաղարկեք բոլոր 

ստուգումները, նշանակեք պրոցեդուրաներ,  դուրս գրեք բաղադրատոմս, գնացեք 

դեղատուն, անցկացրեք բուժում: Պետք է փորձել խաղարկել տարբեր սցենարներ և 

տեսնել  արդյունքը: Երեխաները խաղում դուրս են հանում  իրենց հուզմունքը և 

օբյեկտիվորեն դառնում են հանգիստ: Չի բացառվում, որ նման խաղից հետո երեխան 

կցանկանա այցելել  բժիշկին նրա համար, որպեսզի բավարարի իր հետաքրքրությունը, 

թե  արդյոք իրականում այդպես է ինչպես խաղում: 

Այսպիսով՝ կարող ենք ասել, որ նախադպրոցական տարիքում դերային խաղի 

նշանակությունը չափազանց մեծ էֈ Այն հնարավորություն է տալիս սաներին զարգացնել 

լեզվական կարողությունները, շփում հաստատել հասակակիցների հետ, արտահայտել 

սեփական մտքերն ու զգացմունքները, կիսել ընկերոջ հույզերն ու ապրումներըֈ  Դերային 

խաղը նաև նպաստում է երեխայի ստեղծագործական մտքի զարգացմանըֈ Դերային 

խաղի միջոցով երեխան ճանաչում է իրեն շրջապատող աշխարհը, իսկ մեծահասակը՝ 

երեխայինֈ 

Գլուխ 2․ՀԵՏԱԶՈՏՈՒԹՅԱՆ ԸՆԹԱՑՔԸ 

 

Ներկայումն արդյունավետ կրթությունը պահանջում է, որ մանկավարժները 

մանրակրկիտ ուսումնասիրեն իրենց իսկ սաների անհատականությունները, ում հետ 

նրանք աշխատում են: Անհրածեշտ է ծանոթանալ յուրաքանչյուր երեխայի 

անհատականությանը, պարզել բնավորության յուրահատուկ գծերը, նրան դիտարկելով 

մեկ որպես առանձին անհատականություն, մեկ որպես ամբողջի մի մասֈ  

Այս հարցում լավագույն եղանակներից մեկը հանդիսանում է գործնական 

պարապմունքների անցկանացումըֈ Դրանք ամրապնդում են կապը երեխայի և 

մեծահասկի միջևֈ իսկ երբ գործնական պարապմունքն անցկացվում է խաղային մեթոդի 

կիրառմամբ ստացված արդյունքը լինում է ավելի մեծֈ  

Հետազոտական աշխատանքի շրջանակներում իմ կողմից անցկացվել է 

պարապմունք՝ դերախաղի օգտագործմամբֈ  Պարապմունքն անցկացվել է Երևանի թիվ 

40 Մսուր-Մանկապարտեզի Միջին խմբում՝ «Բ» խմբումֈ Պարապմունքի իրականացման 

ընթացքում խմբում ներկա էին 21 երեխաներֈ Հարկ է նաև նշել, որ պարապմունքը 

պլանավորվել է ԽԻԿ համակարգովֈ  

 Պարապմունքին ներկա էին մանկապարտեզի տնօրեն Աննա Հարությունյանը, 

մեթոդիստ ՝ Էլյա Գրիգորյանը և նույն խմբի դաստիարակ՝ Զարուհի Ավանեսյանըֈ  

Նախքան հետազոտական աշխատանքի սկսելը, կատարվել է թեմայի 

ընտրություն, այնուհետև տեղի է ունեցել առկա գրականության ուսումնասիրություն։  

Քանի որ ներկա պահին գտնվում եմ ֆիզիոլոգիական արձակուրդում, որպես 

նախապատրաստական աշխատանք՝ նախապես նախորդ օրերին այցելել եմ 

երեխաներին՝ նպատակ ունենալով որոշ չափով ծանոթանալ երեխաների հետ, 

բացահայտել նրանց առանձնահատկություններըֈ Այցը նաև նպատակ էր հետապնդում  

երեխաների հետ որոշակի հուզական կապ ստեղծելֈ 

Պարապմունքի հիմնական նպատակն է եղել երեխաներին ծանոթացնել տարբեր 

մասնագիտությունների հետ, ամրապնդել այն գաղափարը, որ չկան լավ կամ վատ 

մասնագիտություններֈ Երեխաներին ծանոթացնելու այն պարագաների հետ որոնք 

օգտագործում են տարբեր մասնագիտություններֈ Պարապմունքի ընթացքին 

մասնակցում է նաև Անգետիկը, ում օգնությամբ ևս մեկ անգամ երեխաները կարողանում 

են ամրապնդել արդեն իսկ սովորած նյութըֈ  

ՊԱՐԱՊՄՈՒՆՔԻ ՊԼԱՆԸ 

 

Խաղին լիարժեք ներգրավվելու համար անհրաժեշտ է ֆիզիկական միջավայրի 

հարմարեցում և նախապատրաստումֈ Խմբասենյակում պետք է լինի այնպիսի 

միջավարի, որը կտրամադրի երեխային խաղալ այն դերը, որը նրան տրված էֈ Խաղալու 

համար երեխաներին անհրաժեշտ են խաղալիքներ և տարբեր տեսակի առարկաներֈ 

Օրինակ՝ նրանք աթոռից ու նստարանից պատրաստում են գնացք, մեքենա և այլնֈ 

Խոհարարի դեր կաղալու համար երեխային անհրաժեշտ է մանկական կոհանոցային 

պարագաներ և այլնֈ Ստորև ներկայացված է անցկացված դասի ամբողջական 

նկարագրությունըֈ 

Պարապմունքի թեման "Բոլոր մասնագիտությունները կարևոր են, բոլոր 

մասնագիտությունները անհրաժեշտ են"  

Տեսակը՝ զրույց  

Պարապմունքի նպատակն է՝ սովորեցնել զրուցել տրված թեմայի շուրջֈ Ձևավորել 

հարգանք աշխատանքի նկատմամբ: Բացատրել, որ կարևոր չէ, թե ինչ մասնագիտություն 

ունես, կարևորը գործը վարպետորեն, լավ կատարելն էֈ Ընդլայնել տարբեր 

մասնագիտությունների համար անհրաժեշտ գործիքների մասին երեխաների 

գիտելիքներըֈ Զարգացնել քերականորեն ճիշտ, կապակցված խոսելու, հարցեր տալու և 

հարցերին պատասխանելու կարողությունըֈ Հետաքրքրություն և հարգանք 

դաստիարակել տարբեր մասնագիտությունների հանդեպֈ 

Նախապատրաստական աշխատանքներըֈ  Նախապես երեխաների հետ 

մանկապարտեզում իրականացվել է փոքրիկ էքսկուրսիա, նրանց ծանոթացնելով 

խոհարարների, բուժքրոջ, տնօրենի կատարած աշխատանքների հետֈ Անհրաժեշտ 

նյութեր` տարբեր մասնագիտություններ պատկերող նկարներ, մասնագիտական 

աշխատանքների համար անհրաժեշտ աշխատանքային գործիքներֈ 

Ինչպես յուրաքանչյուր պարապմունքից առաջ, նախքան մեր պարապմունքը սկսելը 

իրականացվել է խմբասենյակի պատրաստաման աշխատանքներֈ Նախապես 

նախապատրաստվել էր մասնագիտությունները նկարագրող մեծադիր նկարներֈ 

Գրատախտակից աջ՝ փոքրիկ շիրմա կար, որի հետևում՝ սեղանիկի վրա դրված էին 

դատավորի, ոստիկանի, բժշկի և դերձակի ձեռքին հարմարեցված  տիկնիկները՝ փոքրիկ 

բեմականացման համարֈ Նախապես 4 երեխաների տրվել էր փոքրիկ քառատողերֈ 

Կողքի սենյակում (երեխաներից գաղտնի, նրանք դեռ չեն տեսել) դրված էր Անգետիկի 

դեղին լայն տաբատը, սպիտակ վերնաշապիկը և մեծ լայնեզր գլխարկը (դա դաստիարակն 

էր հագնելու)ֈ Ինչպես նաև հելիում գազով լցված մանուշակագույն փուչիկներ (Անգետիկի 

մուտքն ավելի տպավորիչ դարձնելու համար)ֈ 

Դրված էր նաև Անգետիկի մեծ կաշվե պայուսակը՝ որում աշխատանքային 

գործիքներ էին՝ ճնշաչափ, մեծ  ներարկիչ (առանց ասեղի) , դեղ՝ փակ տուփով, 

բարձրախոս, ղեկ, մկրատ, կտորե սանտիմետր, սանր, ֆեն, ոստիկանի գլխարկ, 

ոստիկանի փայտիկ: 

Ստորև ներկայացված է պարապմունքի ամբողջական ընթացքըֈ  

 

Նկար 1: Դաստիարակի և աշակերտների զրույցը 

Դաստիարակ- Երեխանե՛ր, ի՞նչ դրամադրությամբ եք դուք այսօր եկել 

մանկապարտեզֈ Ի՞նչ գույն ունի ձեր տրամադրությունըֈ  

Երեխաներ- (պատասխաններ)  

Դաստիարակ-  Ես այսօր եկել եմ մանկապարտեզ ուրախ տրամադրությամբ, քանի 

որ սիրում եմ մեր մանկապարտեզը, մեր խումբը և իմ աշխատանքըֈ Երեխանե՛ր, իսկ դուք 

կասե՛ք թե որտեղ են աշխատում ձեր ծնողներըֈ 

Երեխաներ- (պատասխաններ) 

Դաստիարակ - Երեխաներ մենք այսօր կզրուցենք մի շատ հետաքրքիր և կարևոր 

թեմայի մասինֈ Մեր զրույցը կլինի մասնագիտությունների վերաբերյալֈ Ես ձեզ տնային 

հանձնարարություններ էի տվել, դուք պետք է պատրաստեիք ձեր մայրիկների և 

հայրիկների մասնագիտությունների վերաբերյալ ոտանավորներֈ Ապա տեսնեմ դուք 

կատարել եք հանձնարարությունըֈ  

Երեխա- պատասխան  

Երեխա-պատասխան  

Երեխա-պատասխան  

Դաստիարակ-Ինչի մասին էր խոսքը, երեխաներֈ  

Երեխա-պատասխան  

Դաստիարակ- Այո, ճիշտ է խոսքը տարբեր մասնագիտությունների մասին էրֈ Իսկ 

ինչ է նշանակում մասնագիտությունֈ  

Երեխա-պատասխան  

Դաստիարակ-Օրինակ ես մասնագիտությամբ մանկավարժ եմֈ Իմ 

մասնագիտությունն ինձ շատ է դուր գալիսֈ Իսկ դուք ինչ մասնագիտություններ գիտեքֈ 

Ինչ են աշխատում ձեր մայրիկներն ու հայրիկներըֈ  

Երեխաներ-պատասխաններ  

Դաստիարակ- Հիմա ձեզ մի քանի հանելուկներ կասեմ ձեզ արդեն հայտնի 

մասնագիտությունների վերաբերյալֈ Ուշադիր լսեք և պատասխանեքֈ  

«Երբ հիվանդ ենք, շտապ հասնում է  

Ու դեղեր է նշանակում,  

Բոլոր մարդկանց նա բուժում է,  

Ու ոտքի է կանգնեցնում»ֈ  

Երեխա-պատասխան  

«Սպիտակ սիրուն գլխարկներով,  

Ճերմակ, մաքուր գոգնոցներով, 

 Խոհանոցում են աշխատում 

Համեղ-համեղ ապուր սարքումֈ» 

Երեխա- պատասխան 

«Կրակի դեմ ենք պայքարում,  

Մարդկանց այրվող տներ փրկում»ֈ  

Երեխա- պատասխան 

Դաստիարակ- Երեխաներ, հունվարի 28-ին մենք նշեցինք մեր բանակի տոնը, այդ օրը 

մենք շնորհավորեցինք մեր եղբայրներին, հայրերին ու պապիկներինֈ Հիմա եկեք զրուցենք 

մի քանի այլ մասնագիտությունների մասին, որով զբաղվում են մեր պապիկները, 

հայրիկներն ու եղբայրներըֈ Օրինակ ո՞վ կասի, ինչո՞վ է զբաղվում ոստիկանըֈ  

Երեխա-պատասխան  

Դաստիարակ- Ինչով է զբաղվում զինվորըֈ  

Երեխա- պատասխան  

Դաստիարակ-Ինչով է զբաղվում հրշեջըֈ  

Երեխա-պատասխան  

Դաստիարակ-Իսկ ինչ է անում փրկարարը 

 Երեխա-պատասխան  

Դաստիարակ- կարծես աղմուկ է լսվում, հիմա տեսնեմ ո՞վ է մեզ հյուր եկելֈ ֆիզկուլտ 

դադար․ 

 1.2,3,4 մենք քայլում ենք զինվորի պես,  

Պատիվ առնում շատ հպարտ,  

Խոհարարի պես եփում ենք,  

Դերձակի պես անում կար,  

Օդաչուի պես թոչում ենք,  

Բարձրությունից չունենք վախ,  

Քարին դնում ենք նոր քարը  

Որպես հմուտ շինարարֈ  

(Ցույց են տալիս գործողությունները)  

Լսվում է դռան թակոցը, ներս է մտնում Անգետիկը ձեռքին պայուսակ: 

  

Նկար 2: Հանդիպում Անգետիկի հետ: 

Նկար 3: Փուչիկների օգտագործում Անգետիկի մուտքն ավելի տպավորիչ դարձնելու համար:  

Անգետիկ– Ողջույն մեծեր, ողջույն փոքրիկներֈ Դուք ինձ ճանաչեցի՞քֈ Իսկ ի՞նչ եք 

դուք այստեղ անումֈ  

Երեխա-պատասխան 

Անգետիկ-O, դա շատ ձանձրալի է, անհետաքրքիրֈ Ես առանց այն էլ ամեն բան 

գիտեմֈ Գիտեմ նկարել, երգել, ոտանավորներ գրել և երաժշտական գործիքների վրա եմ 

կարողանում նվագել և ընդհանրապես․․․ Ես ամեն բան գիտեմֈ 

 Երեխա-պատասխան  

Անգետիկ-Իսկ ես ամեն բան էլ գիտեմ, ձեր այդ մասնագիտություններն էլ բոլորը 

գիտեմֈ Պատմե՞մ դրանց մասին:  

Երեխաների պատասխաններ  

Անգետիկ- Դե օրինակ ես գիտեմ, որ դերձակը համեղ ապուրներ է պատրաստում, 

իսկ խոհարարը հագուստ է կարում:  

Երեխաներ պատասխաններ  

Անգետիկ- Օ~ֆ լավ, մի փոքր սխալվեցի... Իսկ դաստիարակը բուժում է 

հիվանդներին, իսկ բժիշկը թզուկներին է դաստիարակում...ո չ, ո չ, երեխաներինֈ 

 Երեխա-պատասխան  

Անգետիկ-Դե ես ամեն բան էլ գիտեմֈ Հիմա ցույց կտամֈ Ես ձեզ համար 

առաջադրանքներ եմ պատրաստելֈ Հիմա...հիմա..(Դատարկում է պայուսակը որտեղ կան 

աշխատանքային գործիքներ) Անցկացնում է «Ու՞մ ի՞նչ է անհրաժեշտ աշխատանքի 

համար» խաղըֈ  

Անգետիկ -Տեսնում եմ, թե որքան խելացի բալիկներ եքֈ Դուք այսքան բան գիտեք, 

որովհետև հաճախում եք մանկապարտեզ և շատ եք պարապումֈ Դե իսկ ես հասկացա, որ 

դեռ պետք է շատ սովորեմֈ Իսկ այսօր ձեզ մոտ էլի ինչ որ հետաքրքիր բաներ են լինելուֈ 

Երեխա–պատասիան  

Բեմականացում «Մասնագիտությունների կռիվը»  

Հեղինակ-Օրերից մի օր մասնագիտությունների մեջ կռիվ ընկավֈ Բոլորն ասում էին, 

թե իրենք ամենակարևորն ենֈ Վեճը փորձեց լուծել դատավորը, մեր երկրի ամենաարդար 

դատավորըֈ Դատավոր ես եմ ամենակարևորը, որովհետև ես եմ պաշտպանն օրենքիֈ Եվ 

առանց ինձ ոչ մի օրենք չի գործի: Ե՛ս եմ, ե՛ս եմ կարևորըֈ  

Ոստիկան-Եթե օրինախախտին չբռնեմ, 

Դու ոնց օրենք կպահես,  

Ես եմ ամենից կարևորը,  

Անվախ ու քաջ ոստիկանըֈ 

Բժիշկ-Եթե մարդկանց չբուժեմ, 

Դեղատոմսեր դուրս չգրեմ, 

Ինչ կանեք ձեր օրենքով, 

Ես եմ այստեղ կարևորֈ 

Դերձակ- Եթե հագուստ չկարեմ, 

Ձեզ բոլորիդ հագցնեմ, 

Ոնց կշրջեք ամենուր, 

Ես եմ այստեղ կարևորֈ 

Երեխա- մի կռվեք, մի կռվեք, բոլորդ էլ կարևոր եքֈ Առանց թեկուզ մեկիդ անհնար 

կլինիֈ 

Անգետիկ- Երեխաներ, նրանք ճ՞շտ են, բոլոր մասնագիտությունները կարևո՞ր ենֈ  

Երեխաներ- պատասխաններ 

Անգետիկ- Իսկ հիմա եկեք անցնենք մեր աշխատանքային կենտրոններֈ Այնտեղ մեր 

մոդելավորողները հագուստ կմոդելավորեն, դերձակները հագուստ կկարեն, հմուտ 

խոհարարները աղցան կպատրաստեն, իսկ բժիշկները հիվանդներին կբուժենֈ  

Երեխաները տեղավորվում են համապատասխան սեղանների մոտֈ  

Նախորդ պարապմունքի տպավորությունը և հուզականությունը պահպանելու 

համար տվյալ պարապմունքից հետո՝ հաջորդ պարապմունքին, երեխաները բաժանվեցին 

իրենց նախընտրությամբ 4 խմբերի՝ դերձակներ, խոհարարներ, նկարիչներ, բժիշկներֈ 

Նախապես մանկապարտեզի խոհանոցից բերվել էին խաշած բանջարեղեն և ձու, որոնցով 

խոհարարները աղցան պատրաստեցինֈ Մի սեղանի մոտ, որտեղ աշխատելու էին 

դերձակներ, մի սեղանը մյուսի վրա գլխիվայր դրված էր, ոտքերի վրայով  ցելոֆան էր 

անցկացված, որի վրա երեխաները հագուստ պետք է մոդելավորեին՝ գուաշներովֈ 

Մյուս հատվածում դրվում է բժշկական գործիքներ և տիկնիկներ, երեխաները պետք է 

բուժեին իրենց  վատառողջ այցելուներինֈ Մյուս սեղանի շուրջ էլ դրված էր գուաշներ և 

նախապես հագուստ պատկերող համր նկարներֈ Երեխաները պետք է ներկեին դրանք 

գեղեցիկ, վերջում ուրվագծերով կտրեինֈ 

 

Նկար 4: Երեխաներն աշխատում են իրենց մասնագիտություններով: 

Նկար 5: Խաղ՝ մասնագիտություններ: 

Պարապմունքի ընթացքում երեխաները ծանոթացան մի շարք 

մասնագիտությունների հետ՝ հիշեջ, բժիշկ, դերձակ, խոհարար, նկարչի և այլ 

մասնագիտությունների հետ։  

Երեխաները սովորեցին, որ բժիշկները օգտագործում են ջերմաչափ, դերձակը՝ 

մկրատ ու ասեղ, խոհարարը՝ կաթսա, շերեփ և այլն։ 

Պարապմունքի վերջում տեղի ունեցավ քննարկում, ներկաները հայտնեցին իրենց 

կարծքը պարապմունքի ընթացքի վերաբերյալ, կատարվեց համապատասխան 

դիտողություններֈ  

Ներկաների կողմից նշվեց, որ դաստիարակը հասավ պարապմունքի նպատակին, 

պարապմունքի ընթացքում երեխաները ոչ միայն սովորեցին տարբեր 

մասնագիտություններ, այլև հասկացան այն կարևորագույն փաստը, որ բոլոր 

մասնագիտությունները ունեն իրենց կարևորությունը և անկախ մասնագիտությունից 

բոլոր մարդիկ հավասար են և լավըֈ  

Նշվեց նաև, որ դաստիարակի կողմից կատարվել էր համապատասխան ճիշտ 

նախապատրաստական աշխատանքները, որի շնորհիվ երեխաները իրենց ազատ և 

լիարժեք էին զգում, կարողանում էին անկաշկանդ կերպով արտահայտել իրենց սեփական 

կարծիքը և լսել մյուսներինֈ  

Ներկաները նաև նշեցին, որ հասդիրարակի կողմից կատարվող հարցադրումները 

պարզ և հասկանալի էին երեխաների համար, ինչը նրանց հնարավորություն էր տակիս 

լիարժեք պատասխանել տրված հարցերինֈ 

Անդրադարձ կատարվեց նաև այն հանգամանքին, որ պարապմունքը բավականին 

հագեցած էր, երեխաները ամբողջ պարապմունքի ըն թացքում մեծ հետաքրքրությամբ 

հետևում էին ընթացքին և չէին ձանձրանումֈ Պարապմունքը հագեցած էր անհրաժեշտ 

դիդակտիկ նյութերով և պարագաներովֈ  

Ներկաների կողմից նշվեց նաև որոշ դիտողություններ, այն հարցի հետ կապված, որ 

պարապմունքի սկզբնական հատվածում, որոշ երեխաներ որոշակի կաշկանդվածություն 

ունեին և ամաչում էին լիարժեք պատասխանել հարցերին և մասնակցել պարապմունքինֈ 

Ներկաների կողմից մեկնաբանվեց, որ դա կապված է այն բանի հետ, որ պարապմունքն 

անցկացնող դասիրարակը տվյալ խմբի դաստիարակը չէրֈ Սակայն Պարապմունքի 

երկրորդ կեսին դաստիարակին հաջողվեց ստեղծել այնպիսի մթնոլորտ և հուզական կապ, 

որը հնարավորություն տվեց երեխաներին լիարժեք ներգրավվել պարապմունքի մեջֈ  

Ամփոփելով կարող ենք ասել, որ պարապմունքը հաջողված էր և դաստիարակը 

կարողացավ պարապմունքի ընթացքում լուծել իր առջև դևված խնդիրնրը և հասնել 

դրված նպատակինֈ   

Եզրակացություններ և առաջարկություններ  

 

Այսպիսով՝ առկա գրականության ուսումնասիրության և սեփական 

դատողությունների հիման վրա արվել են հետևյալ եզրակավությունները 

 Անհատի վարքի հմտությունների ձևավորման հզոր միջոցներից մեկն է դերային 

խաղը: Երեխաների անհատական առանձնահատկությունները և բնավորության 

գծերը վառ արտահայտվում են խաղի բնույթի և այն դերի միջոցով, որը իր վրա 

վերցնում է երեխան ընդհանուր խաղերում: Երեխան իր կյանքի ոչ մի փուլում չի 

սովորի այդքան շատ, ինչքան խաղային գործունեության ընթացքում: 

 Դերախաղի միջոցով երեխան ձեռք է բերում նոր որակներ, ինչպիսիք են շփվելու, 

դիմացինի հույզերին ու ապրումներին արձագանքելու, զգացմունքներն 

արտահայտելու ունակությունը: 

 Դերախադը հնարավորություն է տալիս երեխաներին բացահայտել իրենց ներքին 

աշխարհը, լուծել ներքին կոնֆլիկտները, բարձրացնել ինքնագնահատականը: 

 Դերային խաղերի կիրառությունը զարգացնում է երեխաների միջև միջանձնային 

հարաբերություններֈ Ակտիվորեն զարգանում է երեխայի ստեղծականությունը և 

երևակայությունըֈ 

 Դերախաղը զուգակցվում է այլ ակտիվ գործողությունների հետ, երեխայի կողմից 

օգտագործվում են արտահայտչական միջոցներ՝ կեցվածք, արտահայտիչ խոսք, 

դիմախաղ, շարժում, բեմական հագուստ: 

 Պարապմունքի ընթացքում հնարավոր եղավ բացահայտել երեխաների 

անհատականությունը և առանջին նախասիրությունները: Հնարավոր եղավ նրանց 

հասցնել այն ամբողջ ինֆորմացիան, որը նախատեսված էր պարապմունքի 

նպատակին հասնելու համար: Ընդ որում առանց երեխաներին լրացուցիչ 

ծանրաբեռնման:  

 

Առաջարկություններ 

  

Կատարված եզրակացություններից արվել են հետևյալ առաջարկությունները  

 Անհրաժեշտ է մեծացնել դերային խաղի կիրառությունը նախադպրոցական 

երեխաների ուսուցման գործընթացում: 

 Նախքան դերային խաղի կիրառումն ահհրաժեշտ է ուսումնասիրել երեխաների 

հետաքրքրությունները և նախասիրություննեը, որպեսզի ստանձնած դերը 

համապատասխան նրա բնույթին 

